
Voorwoord

Hoe sien dit daar op die oomblik uit? Die doel van die teenparty is nou, om al die goddelike, al die voortreflike en heilige, al die heldere en suiwere, belaglik te maak en deur die slyk te trek, en so die mens te verlaag tot benede die dier.

Maar waarom konsentreer die aanvalle bowendien nog heel besonder op die persoon van Jesus Christus, terwyl die ander stigters van allerlei godsdienste ongehinderd bly? Die antwoord is voor die hand liggend: "Juis omdat Jesus Christus, die God en Verlosser is!". Daarom konsentreer die kragte hulle daarop om Jesus Sy Godheid te ontneem. Hy moet in die bewussyn van die Christelike mensdom nie meer voortlewe as God mens, as vleesgeworde God en Verlosser nie, maar sommer net as `n gewone mens.

Maar een ding sal mens waarskynlik weer oor die hoof sien, dat die hel juis met sy geraas en getier gedwonge die Godheid van Jesus bevestig.

Alle kragte word ingespan om die Goddelikheid van ons Heer Jesus Christus te verloën, wat uiteindelik `n bevestiging van die Christelike geloof is en tegelykertyd is dit `n erkenning van vrees van die hele sataniese sektor vir Hom Wat die dood en die hel oorwin het.

Ons kan getroos wees: Jesus bly die Oorwinnaar. Hoe meer die duisternis Sy Naam, met dit wat by haarself hoort, besoedel, soveel stralender sal Sy Suiwerheid te voorskyn kom wanneer die tyd van die beproewing afgeloop het en die groot "halt" weerklink.

Margaretha Enkel

Stryd teen Christus (Christus) - Bystand van God –Twyfel Werktuig

B.D.2146 - 10 November 1941

Daar sal maar weinig mense te vinde wees wat in die tyd van die stryd teen Christus moedig en openlik vir Hom opkom, want die geloof in die bystand van God is te gering en dus vrees die mense vir hulle lewe en hulle vryheid en uiteindelik gee hulle selfs hulle geloof prys, omdat hulle meer van hulle lewe hou as van hulle siel. En slegs weinig sal dit waag om so te spreek soos wat hulle dink en slegs weinig sal die bystand van God afbid en sonder vrees vir Jesus Christus erkenning gee teenoor die wêreld.

Maar hierdie weiniges is sterk in geloof. Hulle weet dat die tyd, wat die Heer tydens Sy lewe op aarde aangekondig het, nou gekom het, die tyd waarin Hy weer na die aarde toe kom om die mensdom weer te red uit die diepste nood. Hulle weet dat die medemens in groot (geestelike) nood is en dat daar hulp aan hulle gebring moet word en hulle sien hulle taak op aarde duidelik in en probeer om dit te vervul. Dus moet hulle vry en openlik spreek, sodat die denke van die medemens gestimuleer word en daartoe gebring word om `n vrye beslissing te neem. Hulle mag nie angstig na die gevolge van hulle handelinge vra nie, hulle moet frank en vry getuienis aflê van God en dus Sy Wil in die eerste plek vervul, voor hulle `n ander verpligting nakom. 

En nou sal hulle swaar op die proef gestel word. Die goddelike woord sal punt vir punt weerlê word, op so `n manier dat daar niks meer van heel sal bly nie en ook die gelowige mens sal oorval word deur twyfel oor die egtheid van die leer van Christus. En in hierdie sielenood sal Hy Homself openbaar en aan diegene wat mismoedig word, krag gee, omdat Hy sien dat hulle Hom wil dien. En nou is die mens slegs `n werktuig in die Hande van God. Want hy verrig wat God wil, hy spreek en handel volgens die Wil van God en hy vrees nie die wêreld en haar mag nie, hy plaas homself inteendeel onder goddelike beskerming. En dit is sy krag, want wie met God ten stryde trek, sal alle teenstand oorwin, hy sal sterk wees waar andere swak word, hy sal spreek waar ander swyg, hy sal werk, ook wanneer dit verbode is en hy sal weet dat hy korrek handel en dat hy nie anders kan handel nie, want die innerlike stem sê aan hom wat hy moet doen of uitlaat.

Amen  

Eindstryd met of sonder Jesus Christus

B.D.3261 - 19 September 1944

Die gelowige Christen, dit wil sê, die mens wat in die volle geloof in die goddelike Verlosser en Sy werk, uitleef op aarde, sal in die komende geloofstryd groot verligting smaak, want die barmhartigheid van die verlossingswerk sal hom duidelik toestroom, dit wil sê, die sterkte van die wil en dus ook die krag om die teenstander te oorwin, net soos by diegene wat in die geloofstryd die maatreëls uitvoer teen die gelowiges. Die geloof in Christus is die sterkste wapen en die vrees vir die vyand sal ver weg van elkeen, wat diep en vas in Hom glo, bly. Want Sy beskerming en Sy Liefde omvat syne, die mense wat aan Hom getrou is en alle wedervarings op hulleself neem terwille van Sy Naam. En Hy sal hulle help, ook in aardse nood en benouenis. Hy sal hulle laat toekom wat hulle vir hulle liggaam nodig het.

Hy sal hulle die krag gee om vol te hou, Hy sal hulle Sy woord laat toekom, regstreeks of deur tussenpersone en Hy sal ook die ontvangers van die woord beskerm en aan hulle die gawe verleen om te spreek, hulle wat steeds en oral die pad aangewys sal word as die aardse mag hulle tot verantwoording roep. - En daagliks en elke oomblik sal Hy met Sy hulp gereedstaan en hulle deur alle gevare van siel en liggaam heen lei.

Maar vir hulle by wie die geloof in Christus (Christus) ontbreek, sal die geloofstryd baie las besorg. Dit is die mense wat nie heeltemal ver van God af staan nie, wat wel glo in `n hoëre Mag, voor Wie hulle hulself eendag moet verantwoord, wat hierdie Mag ook erken, deurdat hulle vrees om God te verloën, maar die wat met Christus (Christus) geen band het nie, wat Sy verlossingswerk in twyfel trek, die wat dus Christus as Verlosser van die wêreld en as Seun van God verloën. Hulle sal in erge nood raak as hulle `n besluit moet neem, want die krag, om alles te verdra wat teen die gelowiges onderneem word, sal hulle ontbreek. En hulle sielenood sal toeneem as hulle die krag van die geloof van die Christene sien, en sal nie met oortuiging in Jesus Christus kan glo voordat die kennis oor die betekenis van die verlossingswerk, tot hulle deurgedring het nie.

En daarom sal hulle wat in Christus glo die taak hê om te onderrig en hulle in liefde te help om in Jesus Christus te glo. En daarom word, deur die woord van God van bo, steeds weer mense tot die korrekte insig gebring en sodra hulle die wil het om hulle medemens te help, sal ook aan hulle die gawe verleen word om te kan spreek as die nood van die tyd en van die mense dit vereis. Want die geloof in Jesus Christus is in die eindtyd nie eenkant te skuif nie. Hy alleen gee aan die mense die krag om vol te hou en sonder vrees met die stryd aan te gaan. Maar hierdie stryders vir Christus sal nie oorwin word nie, ondanks die groot mag van die teenstander, want Jesus Christus Self lei Sy leër en Hy voorsien hulle waarlik van die beste wapens wat `n waarborg is vir `n volledige oorwinning, ofskoon die getalle van Sy stryders klein is en erge haat deur die teenstander, hulle toegeslinger word.

Maar wie sonder Jesus Christus hierdie stryd aangaan, sal gevaar loop om omvergewerp te word, hy sal nie by magte wees om weerstand te bied en die klein geloof in God, wat hy besit, te behou nie, hy sal mismoedig word deur die hardheid van die lewe wat die diep gelowige mens op homself moet neem. En uiteindelik sal hy afvallig word, want hy is heeltemal kragteloos sodra hy geen aanspraak kan maak op die barmhartigheid van die verlossingswerk nie. Maar daarom moet hy in Hom kan glo, hy moet homself in volle geloof met Jesus Christus verbind en Hom terwille van Sy erbarmende Liefde vra om krag en barmhartigheid.

Dit sal `n sware stryd wees vir die gelowiges, maar nie sonder hoop nie, want waar God stry is ook die sege gewaarborg. Maar God en Christus is Een. En tot die geloof, tot die insig moet u, mense u medemens help om te kom, u wat deur God Self onderrig sal word, omdat dit vir u maklik sal wees om sigbaar werksaam te wees waar daar nog die diepste onwetendheid heers.

Dit is die missie waartoe God u geroep het en wat u steeds maar weer moet uitvoer, sodat die laaste stryd suksesvol mag wees vir baie mense wat nog die diep geloof mis. Want God het erbarming met elke siel wat Hom geen weerstand bied nie en daarom stuur Hy hulle Sy boodskappers, wat hulp nodig het, tegemoet. 
Die Christus (Christus) probleem

B.D.3678 - 6 Februarie 1946

Deur die Christus (Christus) probleem ly die mense van hierdie aarde skipbreuk in die laaste tyd voor die einde. En wel daarom, omdat hulle self sonder enige liefde is en daarom die grootste Liefde nie kan en wil insien nie. En omdat die leer van die Christus heeltemal teen hulle wense en gedrag inwerk word dit bestry as hinderlik vir die werk van die heropbouing wat hulle van plan is om te verrig na die vernietigingswerk wat die natuurkatastrofe gaan veroorsaak. In die Christelike leer sien hulle `n hindernis vir die uitvoering van hulle planne en daarom verklaar hulle oorlog teen die Christus. Totale onwetendheid en duiwelse gesindheid is die dryfvere van hierdie stryd waardeur hulle ook die aanhangers van Christus, wat kennis het, van hulle laaste houvas wil beroof terwille van aardse goedere. Want elke maatreël druis in teen die goddelike gebod van die liefde. Die mense word gedwing in `n denkrigting wat hulle volledig tot duiwels vorm, as hulle hulself nie verweer en by Hom beskerming soek nie, Hy, alleen wat vir hulle hulp kan bied teen die Satan en sy kragte op aarde; tot Christus, wat Homself teenoor hom plaas, om te stry.

Christus word nie geag nie, want die mense op aarde probeer om alles wat goddelike is, uit te roei. Vir Christus egter, erken hulle nóg as goddelik nóg as Verlosser van die mensdom en daarom word Hy openlik na benede gedruk, Sy Naam word belaglik gemaak en bespot en Sy aanhangers op die ergste wyse in die noute gedryf. En dit is noodsaakliker as ooit dat mense Hom bely teenoor die wêreld. Want Hy alleen verskaf aan die mense die krag as hulle Sy verlossingswerk erken, Hy alleen het die mag oor die Satan en Hy alleen versterk die mense om weerstand te bied.

Maar sonder Hom is die mens tot niks in staat nie, en aan die mag van die Satan oorgelewer, sonder Hom sit hy vas in sterk kettings, waaruit hy homself nie kan bevry nie. En daarom word juis oor die Christus probleem besonder duidelike duidelikheid aan die draers van die waarheid gegee, sodat hulle almal kan onderrig wat duidelikheid daaroor verlang. Dit word aan die mense uitgelê dat slegs die Liefde die goddelikheid van, die mens Jesus uitmaak, dat deur die liefde elke mens homself tot `n goddelike wese, tot `n kind van God kan vorm en dat deur die liefde elke mens tot buitengewone kapasiteite kom, omdat die liefde as sodanig `n krag is, wat as uitgangsbasis die ewige Liefde het en werksaam is in elke tot liefde geworde mens, sodat dit vir die mense nou ook begryplik word dat hulle nooit as te nimmer Christus en Sy leer mag verwerp, as hulle nie wil ondergaan in die ryk van die duisternis nie, waar kragteloosheid en ewige duisternis die lot van hulle siele is.

Elke stryd teen Christus as die Bringer van die leer van die liefde, en daardeur die goddelike Wegwyser na krag en lig, sal daarom die swaarste en pynlikste gevolge hê, as hy dit nie kan deurstaan nie, as die stryder homself nie by Christus skaar waar hy nooit as te nimmer oorwin kan word nie. En wat daar ook geëis gaan word van die mense in die laaste tyd, hulle wat saam met  Christus gaan en vir Hom en Sy leer opkom, sal oor buitengewone krag beskik om alle eise van die wêreld te trotseer. Maar hulle wat Hom verloën, wat as knegte van Satan hom behulpsaam is om Christus en Sy leer uit te roei, die oordeel sal hulle onverhoeds tref, want hulle duiwelse gesindheid kan geen erbarming vind by God op die dag van die oordeel nie. Onwetendheid is geen verontskuldiging nie, omdat elke mens voldoende geleentheid gegee was om oor Christus en Sy verlossingswerk, oor Sy missie en Sy leer van die liefde op aarde na te dink, sodat dit vir elkeen wat gewillig is, nie moeilik sal wees om begrip te hê vir `n probleem, wat slegs `n probleem bly solank as die mens homself nie daarmee besig hou nie.

Elkeen wat in die liefde leef, weet watter krag die liefde is en hy weet ook dat die Godmens Jesus alleen oor die buitengewone krag beskik omdat Sy Wese suiwer Liefde was. En as die mense nie heeltemal kragteloos `n prooi wil word van die vors van die onderwêreld nie, dan moet hulle vir hulself krag verwerf deur die liefde; hulle moet Jesus Christus navolg, hulle moet Hom en Sy leer erken, hulle moet Sy gebooie onderhou en dit vereis maar net liefde en daardeur sal hulle oorwinnaars bly oor alle kragte van die onderwêreld, want hulle stry met Jesus Christus, Wat onoorwinlik is en sal bly tot in alle ewigheid.

Amen
Aaneensluiting van verskillende geestesrigtings in die geloofstryd

B.D.3947 - 29 Desember 1946

Die verskillende geestesrigtings sal, deurdat hulle van mekaar afwyk, ook steeds in `n stille stryd met mekaar gewikkel wees, in soverre dat elkeen probeer aanspraak maak op die waarheid en hulle daarom, ander nie hulle reg wil gun nie. En tog sal hulle in die laaste tyd saamspan vir sover hulle maar die leer van Jesus Christus as grondbeginsel het en Sy Naam bely; dan word alle verskille wat daar andersins is, op die agtergrond geskuif, want al die geestelike strewes sal bestry word en elkeen wat na die geestelike streef sal aansluiting soek by die naaste wat net so gesind is.

En dus sal uit elke geestesrigting die leer van Christus te voorskyn tree en hulle aanhangers sal tot die gemeente van God behoort, tot Sy kerk wat Hy Self gegrondves het. Hulle sal deur hulle geloof in Jesus Christus aan hierdie kerk behoort ofskoon hulle verskillende geestesrigtings het. Elkeen sal die uiterlike handelinge en gebruike afwerp en alleen die innerlike band met Jesus Christus nastreef, elkeen sal die liefde bevorder, die liefde onderrig en die liefde beoefen.

Die stryd teen alle geestesrigtings sal besonder hard gevoer word, omdat die lou, geloofswakke mense afvallig raak wanneer hulle geen diep lewende geloof het nie; want hulle kan geen weerstand bied nie, hulle beswyk onder die las wat hulle deur die wêreldse mag opgelê word. En die oorsaak daarvan is die dwaling wat elke geestesrigting besit, waarop hulle skipbreuk ly as hulle deur die ernstige optrede teen hulle, gedwing word om daaroor na te dink. Wie in die waarheid vasstaan deur werksaam te wees in liefde en korrekte onderrig van die kant van die deur God gekose dienaars, sal ook die sterkte van geloof genereer en hy sal in geen enkele nood weifel nie, want die waarheid verskaf aan hom krag en die waarheid gee hom ook insig. En so is hy op hoogte van die naderende einde en die redding uit die diepste nood deur God Self.

Maar deur verkeerde leerstellings kan hy die insig nie vind nie en hy sal onseker word van die geloof en afvallig raak, as hy voor die ernstige keuse gestel word om of Jesus Christus voor die wêreld te bely of Hom te verloën. Dan sal diegene versterk word wat deur werke van liefde hulleself ontvanklik gemaak het vir die waarheid uit God; hy sal weerstand bied en geen wêreldlike maatreëls hoef te vrees nie, want hy hoop op die hulp van God, en dit sal hy ontvang in elke nood van die liggaam en die siel.

Dan sal die kerk van Christus slegs klein wees en die aanhangers van elke geestesrigting sal hulself in haar veilig voel en elke stryd sal begrawe wees, en ook alle uiterlike en seremoniële handelinge sal wegval met die oog op die grote vervolging, wat alle aanhangers vrees. En ook is dit goed vir die geestelike ontwikkeling van elke afsonderlike individu: dat hy slegs maar aandag aan die kern skenk, dat hy slegs maar die Christelike leer van die liefde as hierdie kern insien en sy geloof dus versterk word hoe yweriger hy hierdie leer naleef.

Die skare van gelowiges sal saamsmelt, en sal slegs `n klein kudde wees, slegs hulle sal vasstaan in die waarheid, in die korrekte insig, en hulle sal in die laaste dae die moeilikste beproewinge deurstaan en as oorwinnaars te voorskyn kom, want die kerk van Christus sal seëvier en dit omvat almal wat in liefde lewe en in die geloof vasstaan, wat Hom voor die wêreld erken en deur Sy Gees vervul is, as gevolg van die ononderbroke werksaamheid in liefde.

En uit alle geestesrigtings sal die stryders vir Christus hulleself verenig en hulleself tot beskikking stel vir die laaste stryd en God Self sal hulle Leëraanvoerder wees, God Self sal hulle beskerm en die skild van die geloof sal hulle beveilig en hulle onkwesbaar maak - hulle sal stry vir Christus (Christus) se Naam en die sege sal aan hulle kant wees.

Amen

Die Antichris gekamoefleer as bringer van heil.  -  Maatreëls teen al die geestelikes

B.D.4029 - 23 April 1947

Dit is die gees van die Antichris, wat onder die dekmantel van `n verlosser na die mensetoe sal kom, maar wie se wil tog heeltemal van God afgekeer is in soverre dat hy `n God van liefde nie sal aanvaar nie, net soos hy trouens die geestelike verwerp as bonatuurlik en daardeur nie bewysbaar is en dus nie bestaan nie. En die Wese van Christus sal vir hom ook so vreemd wees dat hy nie in Sy verlossingswerk en Sy missie op aarde sal glo nie, en hy Hom daarom sal probeer voorstel as `n fantasie figuur, en alle voorsorgmaatreëls sal tref om hierdie Persoon uit die harte van die mense te verdring. Sy eie wese stem nie ooreen met die Wese van Christus nie, daarom is dit begryplik dat hy Hom as vyand beskou en dus ook sal bestry.

Die te verwagte Antichris is `n persoonlikheid wat uit die kader van die natuurlike na vore sal tree. Hy is `n buitengewone begaafde mens en sy besondere krag lê in sy plan van wêreldorde, in, sy buitengewone optrede teenoor hulle wat die verantwoording dra vir die welsyn van die volk. Daarom sal hy groot sukses behaal, want mense wil aan hom die opperheerskappy waarna hy streef, toeken. Mense verwag dat ingrypende veranderinge van hom sal kom ten gunste van die algemene, daarom sal alle wêreldsgesinde mense hom aanneem en hy sal die bevoorregte posisie uitbuit vir allerlei maatreëls. En in die besonder sal hy optree teen die gees van die bonatuurlike, teen alle religieuse organisasies ook teen die kerke of geestelike strominge wat Jesus Christus en Sy leer tot grondslag het. Want hy sal die naasteliefde dan as `n toestand van swakte voorstel wat onder alle omstandighede bestry moet word,

Wie met sy strewe instem, geld net so as Antichris, en is dus `n teenstander van God, hy sal homself ook liefdeloos gedra teenoor sy naaste en daarom ook in geestelike blindheid voortgaan, want hy behoort tot die ryk van Satan. As heerser oor vele, sal die Antichris groot oproer verwek deur sy maatreëls, wat alle menslikheid misken en slegs probeer om haat en ontevredenheid onder die mense te stig, om die liefde te verstik en die mense in grote geestelike nood te dompel.

Maar dan is die reaksie van God dringend nodig, en dit verklaar die werksaamheid van God deur Sy dienaars op aarde, want ook Hy moet op aarde herkenbaar wees aan hulle wat aan Sy kamp behoort. Hy moet dus net so op buitengewone wyse te werk gaan sodat Hy nie verwerp word nie, maar erken kan word, as die mens maar gewillig was om die regte weg te gaan; as hulle, wie in geestelike nood verkeer, hulself slegs bewustelik of onbewustelik tot die Skepper van Hemel en aarde wend, om aan Hom hulp te vra. En dan word die worsteling van die goeie teen die kwade ook besonder heftig, want die uur van die einde kom steeds nader en die skeiding van die geeste moet hulself volbring tot by die laaste dag. 

En hierdie skeiding kan alleen plaasvind as die mense ernstig voor die keuse gestel word om God te erken of om Hom te verloën. Die vraag sal hulle tot `n beslissing dwing, en om dit te bekragtig, tree die teenstander van God openlik na vore, deurdat hy sy afgesante op aarde beïnvloed om maatreëls, wat 'n Godsvyandige denke verraai, te tref en deur te voer En so begin die laaste geveg op hierdie aarde, die geloofstryd, die stryd teen Christus, met die gevolg dat die mens homself nou definitief moet uitspreek:;vir of teen Hom. En dan kom die laaste oordeel, want in vrye wil wend hulle hulleself nou na God toe of van Hom af weg, en vir die vrye wil moet hulle ook verantwoording doen. 

Hierdie stryd is onafwendbaar en sal duidelik die wese van die Antichris aan die lig bring. Daardeur kan die hele mensdom duidelik deur sy die denke en handelinge sien, hy wat onder die masker van `n verlosser optree om sy afskuwelike planne ten uitvoer te bring; wat openlik veg teen God en daarom weer vir `n lang tyd in die aarde gebind sal word, vanwaar hy homself nie eerder kan vry maak nie, totdat die mense hom weer behulpsaam word, en deur hulle valse liefde tot die materie, die kettings van Satan weer losser maak.

Maar Jesus Christus sal nooit verdring kan word nie, Hy sal oorwinnaar bly op die laaste dag en Sy leer sal alle liefhebbende harte vervul. Sy getroues sal Sy liefdesleer met hulleself saamneem as hulle weggeneem word, en sodoende sal ook Sy leer op die nuwe aarde as geestelike kennis hoog gehou word. Hulle sal hulleself ten volle ontplooi en daardeur sal die mense die hoogste kennis besit en in die innigste liefde tot God ontbrand. En hulle kan nooit meer deur die teenstander van God verdring word nie, omdat alle mag hom vir `n lang tyd ontneem word. 

Amen

Antichris - Brutale maatreëls

B.D.4429 - 7 September 1948

`n Sigbare mag sal u regeer wat `n onsigbare Mag nie wil erken nie, en hulle sal u tot `n laaste geloofsproef uitdaag, want hulle stry teen My en wil ook u tot vyande van My maak. En daarom is al u geloofsterkte nodig om hulle te weerstaan.

Baie sal hulleself buig onder die septer van die heerser wat hulle goue berge beloof, en daarteenoor egter die prysgee van alle geloof en geestelike besit verlang. Hy sal die aanvaarding van sy mag en heerskappy eis en die afwys van `n God en Skepper van die ewigheid af, van `n liefhebbende en regverdige God wat die mens eens tot verantwoording sal roep vir hulle wil, denke en handeling.  

En so sal hy weer teenoor My staan en dit sal `n laaste geveg wees wat van korte duur sal wees, maar moeilik vir die gelowiges, want hulle sal verdruk word op `n byna onmenslike wyse wat hulle die belydenis van Jesus Christus (Christus) baie moeilik sal maak. Maar die kennis van die suiwer waarheid, My duidelike hulp en die hoop op My koms en die lewe in die paradys op die nuwe aarde, sal u krag gee om te volhard en elke stormloop van die kant van `n wêreldlike mag te trotseer. 

U het My woord dat Ek u nie in nood sal verlaat nie, daarop kan u rotsvas bou. Ek ken Myne en staan elkeen persoonlik by as hy in My glo en homself slegs op My verlaat. Hy wat egter gaan kom, sal die mense verblind deur sy skerp verstand, deur sy omvangryke kennis en sy welwillendheid teenoor ander heersers. En almal sal aan hom die reg toeken om organisatories besig te raak, met as einddoel, om elke geloof en geestelike rigting te verdring. Hy sal poog om elke geestelike strewe voor te stel as `n verkeerde gebruik van lewenskrag, wat vir die opbou en verbetering van liggaamlike behoeftes aangewend sou moes word. En hy sal oral aanhangers vind wat hom erken en nou ewe-eens teen elke geestelike werksaamheid sal optree. 

Sodoende sal My dienare op aarde dit hard te verduur hê, en in die eerste plek sal mense alle middele wat u geestelike werk moontlik maak, van u wil afneem. Verder sal u ook persoonlik vervolg word en voor die wêreldse mag rekenskap moet aflê van u denke en handelinge. Verder sal u ook in aardse nood gedompel word deur maatreëls wat vir die gelowiges bomate wreed en hardvogtig skyn te wees en dan ook is, as Ek u nie sigbaar sou bystaan en u op geestelike wyse sou ondersteun nie. 

U sal My hulp duidelik bemerk. - U sal ondervind dat Ek by u sal wees en elke nood ken en u ook daaruit sal help wanneer die regte tyd gekom het.

Die Antichris sal kom en met hom alle tekens van die naderende einde, want sodra die geloofstryd begin, kan u ook met sekerheid op die einde reken, wat ook nie lank op homself sal laat wag nie, omdat die geloofstryd op so `n harde en brutale wyse gevoer sal word, dat Ek Self sal moet kom om Myne te red uit die diepste verdrukking - om hulle uit te haal en te bring in die ryk van vrede. Maar dan kom die laaste oordeel ook en die mag van My teëstander sal vir `n lang tyd gebreek word. 

Amen
Die ineenstorting van kerklike organisasies - Die ware kerk

B.D.4768 - 28 Oktober 1949 

Aan die einde van die dae word deur `n tyd vooraf gegaan waarin My woord aangeval sal word, en ook alles wat dui op My as Skepper en Behoeder. Mense sal elke geloof oor `n God wil vernietig, en dit beteken `n openlike stryd teen alles wat geestelik is. En nou sal die meeste kerklike organisasies en hulle aanhangers daardeur getref word, want mense tree teen alles op wat opvallend as verteenwoordigend vir My Ryk en My leer is. Daarom laat Ek buiten hierdie organisasies mense opstaan wat My woord verteenwoordig, hulle wat nou deur My aangestel is om My Evangelie (van die liefde) op 'n ander wyse verder te versprei, ondanks vervolging. 

Hulle is deur My in die besit van die volle waarheid en daarom ook geskik om in die laaste tyd hulle medemens te onderrig. Want dit sal nodig wees om in die tyd voor die einde die mense in hulle geloof te versterk, of hulle wakker te maak. Want nou eers sal baie begin om na te dink oor die duursaamheid van die leerstellings wat so tradisiegetrou aan hulle gegee was. Hulle sal insien dat Ek nie met diegene is wat maar net deur die uiterlike kerk met My omgaan nie; hulle wat van mening is dat hulle `n voorkeur het omdat hulle tot `n bepaalde kerk behoort. 

Ek het wel al My kinders lief. Sodra `n kind egter nie die wil van sy Vader vervul nie, in die sin dat hy die aan hom geleende gawe om te kan dink, nie gebruik nie en dus verstand en hart tesame nie aanspoor om werksaam te wees nie, om in te sien wanneer hy leef na My Wil en om te besef wanneer valse profete hulleself as My afgesante uitgee, verwyder die kind homself van My en hy vind moeilik weer die weg terug na My. Steeds laat Ek ook hierdie dwalendes My woord toekom, steeds benader Ek hulle en probeer hulle kennis te gee op `n direkte manier deurdat Ek My boodskappers vir hulle stuur, sodat hulle vir hulle duidelikheid kan gee. Maar hulle neem geen onderrig aan nie en hulle is sodoende ook nie meer te verontskuldig as hulle op die verkeerde weg verdwaal het nie.

En wanneer op aansporing van My teenstander hierdie mense nou hulle kerk ontneem word, dan sal alleen dié mense wat nie gaan twyfel en hulle wat vasstaan in die ware geloof en hulle wat daardeur so innig met My verbonde is, dat Ek hulle almal te alle tye naby kan wees. Hulle sal ook kerk nie so getref word deur die harde maatreëls en brutale bepalings teen die uiterlike nie, want hulle weet waar die ware kerk van Christus te vinde is. Hulle sal net steeds yweriger vir My woord opkom, ofskoon hulle ook vir die vervolginge van hom - wat teen alles stry wat tot die geloof behoort - nie veilig is nie.

Hierdie tyd het nog nie aangebreek dat u `n beslissing moet neem nie, maar dan gee u slegs die innerlike oortuiging die krag om te weerstaan, dat u in die waarheid wandel en as bewys het My woord wat Ek Self aan u gegee het. U en almal wat na u luister en My wil dien sal nou met groot oorredingskrag spreek en alles sal op u afkom, want nou weet u ook dat u nog maar `n kort tydjie moet volhou om salig te word. U weet dat al die uiterlike wel kan wankel, maar nooit die kerk wat Jesus Christus op aarde gestig het, die ware kerk - wat nie deur die poorte van die hel oorwin kan word nie. 

Tallose mense sal egter van die geloof afvallig word. Hulle sal dit onbegryplik vind dat Ek die uiterlike kerk nie beskerm nie, waarvan hulle dink dat dit deur My opgerig is - en hulle lê teenoor hulleself geen rekenskap daarvan af of hulle lede is van die kerk wat deur My gestig is nie, omdat hulle nadenke daaroor verbied word. En so sal iets ineenstort wat volgens die mening van die mense "onoorwinlik" moet wees. Dit sal inmekaar sak soos `n kaartehuis, omdat dit mensewerk is wat nie kan standhou nie. Maar Myne sal hulself nie laat oorwin nie, hulle sal die geloofskrag besit wat weerstand bied, omdat hulle My bystand ondervind. Hulle sal die krag van My betrek, omdat hulle vas in My glo en daarom tot My kerk behoort wat nie deur die poorte van die hel oorweldig kan word nie.

Maar dit sal `n baie moeilike tyd wees, waar Ek steeds weer op wys om u wat aan My behoort, gedurig aan te spoor om u voor te berei om steeds weer krag in ontvangs te neem deur die opneem van My woord en die werksaamheid in liefde. Die tyd is naby waarop hierdie stryd begin en u moet gewapend wees. U moet standvastig bly wanneer iedereen faal wat `n "skyngeloof” aanhang, en wat homself in die waarheid staande waan – sonder om ooit `n gedagte daaroor te hê wat om te glo, en wat van hom verwag word. Hulle sal wankel en afvallig word van die geloof. U moet egter standhou en die bewys lewer dat die innige lewende band met My ook `n lewende geloof tot gevolg het, wat u die krag sal gee om te volhard tot die einde. 

Amen

"Ek is die Weg, die Waarheid en die Lewe"

B.D.5309 - 3 Februarie 1952

"Ek is die Weg, die Waarheid en die Lewe". Die waarheid gaan van My af uit, deur die waarheid wys Ek u die korrekte weg en dit lei na die lewe, na die ewige geluksaligheid. Daar bestaan geen tweede weg via die waarheid nie, daar is geen tweede lewe buite My nie en daar is slegs Een Wat u die lewe kan belowe, Wie dit vir u verwerf het aan die kruis. Ek het geleef en gestry vir die Waarheid en Ek het `n smartlike dood gesterf vir die enigste waarheid, sodat elkeen van u mense dit kan insien sodra hy in My glo. My weg is maklik om te gaan deur hom wat van goeie wil is. Ek het u voorafgegaan, dit is die weg van die liefde wat nooit faal nie en wat ook na die insig van die waarheid lei. Omdat Ek maar net die liefde predik, toon Ek u voortdurend die weg; omdat Ek Self die leer uitgeleef het, kon Ek ook die suiwer waarheid verkondig, want in My was alles lig en helder, Ek was van altyd op hoogte en kon derhalwe ook aan u die korrekte kennis oorbring. Maar slegs van My sal u die Waarheid kan ontvang, omdat dit van My uitgaan en dit daarom ook weer na My teruggevoer word. Wie die waarheid wil besit, moet dit van My met aandrang vra, Wie Self die ewige Waarheid is. Sonder My sal u in geestelike duisternis bly en sal u `n verkeerde weg gaan, `n weg wat na benede lei. 

U, mense weet dat Ek `n teenstander het, wat wil verniel waar Ek opbou, wat die lig sou wil uitdoof, wat die duisternis sou wil uitsprei oor die mense, sodat hulle My nie kan herken nie. Hierdie teenstander probeer alles om op die weg na My, na die ewige lewe, `n rookgordyn te lê, sodat dit nie gevind sal word nie. En hierdie teenstander is `n vyand van die waarheid, soos hy ook `n vyand is van My. Want die waarheid onthul sy planne, sy aktiwiteite en sy wese, wat te verafsku is. En gevolglik val hy die waarheid aan, en steeds sal sy inspanning daarop gerig wees om My Self vir die mense onherkenbaar te maak. Hy sal My teenwerk waar hy maar kan. Hy is die Antichris, wat vir geen enkele daad terugdeins om die mense teen My te laat draai nie.

Die Antichris is in die eerste plek aan die werk teen die waarheid. Daaruit kan mens die gevolgtrekking maak dat die suiwer waarheid steeds bestry sal word, dat die verdedigers van die suiwer waarheid aangevat sal word, terwyl die dienare van die Antichris erken sal word as "verkondigers van die waarheid" en massas mense sal agter hom staan en die draers van die waarheid sal steeds meer geïsoleerd raak, omdat daar voortdurend teen hulle opgetree word. Die weg na die waarheid is smal en dit word slegs deur weiniges begaan. Die meeste mense gaan oor breë paaie en dit moet alreeds vir u `n kenteken wees wie hierdie massas aanvoer. 

Wie My wil navolg op die smal weg van die waarheid sal nie baie geselskap hê nie, want die meeste verafsku die moeisame weg. Maar Ek Self is die Liefde en wie My navolg, moet ook die liefde in homself hê en dan is die weg vir hom lig en duidelik en hy sal onbekommerd oor die moeilike pad gaan, want die Doel is Ek en die ewige lewe. 

Soek nie die waarheid daar waar die massas is nie. Ek Self het My weg op aarde gegaan en was steeds alleen en deur weiniges omring, terwyl die meeste mense afkeurend gestaan het teenoor My, omdat Ek hulle die Waarheid gebring het en dit vir hulle onaangenaam was; omdat My teenstander agter die massas gestaan het en teen die waarheid te kere gegaan het en steeds maar daarteen sal stry waar hy maar kan. Maar wie in die waarheid vasstaan, sien sy manier van doen in en dit sal hom nooit van stryk bring nie. Want sodra hy My navolg, gaan hy die korrekte weg en hy sal lewe tot in ewigheid.

Amen

Die aktiwiteite van die Antichris voor die einde

B.D.5606 - 19 Februarie 1953

Deur die invloed van die Antichris sal die einde ook bespoedig word, want nou styg die nood van Myne die hoogte in en maak My koms noodsaaklik om `n einde aan die nood te maak. Die Antichris het maar een doel voor oë, naamlik om My te onttroon en homself op die troon te plaas. Hy wil die mense die geloof ontneem in `n God en Skepper van die ewigheid, om self nog hoër in aansien te staan en geëer en gevrees te word net soos in `n god.  

Hy wil nie die liefde nie, maar die onderworpenheid van die mense besit, hy wil die algehele mag hê en alleenheerser wees. Solank die mense nog gelowig is en `n Mag bokant hulleself erken aan wie hulle hulleself eens moet verantwoord, solank sal hulle vir hom, wat van hulle verlang dat hulle teen God ingaan, nie ter wille wees nie. Daarom sal die Antichris optree teen die MAG, deurdat hy probeer om die geloof in My met brutale middele uit te roei, met middele wat dit vir Myne moeilik sal maak om aan My trou te bly. Maar die krag daartoe stroom van My ryklik uit op hulle, want Ek sal My so duidelik aan hulle openbaar, dat hulle steeds versterk sal word in die geloof. Dat hulle elke onregverdigheid aanvaar in die besef dat Ek alles kan gee en hulle waarlik vergeld wat hulle aards opgelê is.  

Die Antichris streef daarna om die Christelike leer uit te roei en `n einde te maak aan alle kennis oor Jesus Christus as God se Seun en Verlosser van die wêreld, hy sal openlik oorlog verklaar teen My en dit sal sy einde beteken. My teëstander sal homself beliggaam in `n mens wat hom in alles gehoorsaam sal wees, dit wil sê hy sal sy siel geheel en al in besit neem, maar die mense eers mislei met allerlei voordele wat hom `n oorgrote toeloop sal verseker. Sy spraak en handeling sal `n masker wees waaronder hyself die slegste gesindheid verberg. Arrogansie, leuens en winsbejag sal hy meesterlik verberg, maar die liefdeloosheid sal hom spoedig ontmasker. Maar alleen vir die oë van Myne is dit duidelik te sien, want vir sy aanhangers laat hy dit voorkom asof hy begrip het vir al die lyding wat hy egter nie probeer om te versag nie, veeleer dra hy slegs daartoe by dat die lyding vermeerder.

Die gelowige sal hom herken, want hulle sal erg onder sy heerskappy ly, maar wie hom ter wille sal wees en openlik met My breek, die word as vriend deur hom behandel en aards geëer en geag. Sodoende sal daar spoedig twee partye ontstaan, die meerderheid sal hom volg en slegs `n klein kudde sal My in hul gesindheid en handeling trou bly. En hierdie sal voortdurend in gevaar wees, omdat My teëstander die mense aanpor om hulle op alle maniere skade te berokken, want die Antichris beloon so `n optrede teen Myne om ook nog die laaste gelowiges wat aan hom weerstand bied, tot afval te bring.

Daar sal vir Myne `n tyd van bittere nood aanbreek. En tog sal dit draaglik wees, omdat dit `n buitengewone barmhartigheidsgawe is wat hulle in ontvangs mag neem, want Ek laat My self sien waar die mense sterk bedreig word. Ek ken elkeen se wil en houding teenoor My en Ek laat waarlik nie dat My teëstander die oorwinning oor die siele behaal nie, bowendien is die einde naby en omdat My gelowiges My in hulle hart trou toegedaan is, kan Ek My nou ook buite-om die wet openbaar om hulle krag te skenk.

En meer sal My te siene kry en dan kan geen mag ter wêreld hulle meer van hulle geloof in My afbring nie. En as Ek dit van hul sou verlang, sou hulle ook hul lewe met vreugde vir My gee. Maar Ek sal die wrede spel van My teëstander beëindig, en wanneer hy glo dat hy gewen het, sal Ek kom in die wolke en die lewendes en die dooies oordeel.  AMEN

Geloof stryd - Antichris - Teenoorgestelde arbeid

B.D.5719 - 9 Julie 1953

Daar moet kragtig daarteen gegaan word wanneer die Antichris sy laaste werk begin, naamlik om aan alle geestelike strewes `n einde te maak. Wanneer hy openlik teen God ingaan, wanneer hy poog om elke geloof uit te roei en sodoende sy gesindheid duidelik as teen die Christus gerig herkenbaar maak. Dan moet alle kragte in die Hemel en op aarde aktief raak, want dan begin die swaarste stryd wat die volgelinge van Jesus ooit beleef het. 

Dan begin die laaste geloofstryd wat die einde inlui en met die grootste hardheid en brutaliteit gevoer word, omdat Satan self teen God sal opstaan om Hom tot `n val te bring en homself op Sy troon te verhef. Maar dan sal alle dienare van God op aarde ook groot ondersteuning ondervind van die kant van die ligwêreld, want dan moet ywerig gearbei word om alle aanvalle van die vyand te weerlê, om Jesus Christus openlik te verkondig en Hom voor die wêreld te bely.

Dan word daar geen verborge spel meer gespeel nie, dan sal dit duidelik word wie in God glo en Hom liefhet; wie so sterk is dat hy Jesus Christus as sy enigste Heer erken en nie die bevele van die teenparty vrees nie. En dan sal elke verkondiger van die Goddelike liefdesleer - die woord van God - dubbel geseënd wees, want dan verrig hy ook `n baie noodsaaklike arbeid. Hy verkondig God, wat die mens met oortuiging wil verloën. Hy stry vir Hom en vrees hom nie wat hom selfs met die dood daarmee bedreig nie. 

Maar so `n arbeid kan alleen verrig word deur hom wat die ware insig het, wat vooraf daarvan geweet het, ook van die tekens van die einde; wat daarom nie anders kan as om vir Jesus Christus en Sy Verlossingswerk op te kom nie, omdat hy deur Sy liefde en Barmhartigheid gegryp is en Sy werke gewaar word. Dit gee die krag wat hom tot alles in staat stel, selfs tot `n openlike belydenis van sy geloof, wat vir hom egter die bitterste lot op aarde kan beteken.  

Maar hulle vrees nie die swaar lot nie, omdat hulle tot insigte gekom het en vir niks meer op die wêreld bang is nie. Hulle het die regte Heer herken en gee hulle aardse lewens vir Hom met vreugde wanneer dit nodig is. Die teenwerkende arbeid wat van God se stryders verlang word is: Om ophelderend te werk, waar vertwyfeling bestaan, om te poog om siele te wen, sodat hulle hulleself aan Jesus Christus kan toevertrou; aan Hom, wat hulle aller Redder en Heiland is en wat hulle ook uit aardse nood en verdrukking sal bevry, wanneer die einde gekom het.

En hulle arbeid bestaan daarin om die waarheid wat ingesien is, te versprei en moedig op te tree teen kwaadsprekers en lasteraars, teen aanhangers van dwaalleringe en teen almal wat die liefdesleer van die Christus vyandiggesind is. Hulle opdrag is om "lig" te versprei, omdat die donker nag van die gees die mense omring. Daar sal tog ook nog mense wees wat besluiteloos is waarheen jy jouself kan wend; en God so vir hulle voor te stel soos wat Hy in der waarheid is, en dit behoort ook tot die arbeid vir die ryk van God. Die suiwer waarheid kan en sal haar uitwerking nie mis in `n hart wat na die waarheid verlang nie, want dit gaan oor die weinige weifelaars wat besonder liefdevol behandel moet word - sodat hulle hulleself by u kamp kan aansluit en u vriende word in plaas van vyande. 

Die Antichris sal in die laaste geloofstryd wapens gebruik wat alle liefde sal mis, u moet egter met ywer veg met die wapens van die liefde. U moet poog om vir hulle te gee wat u reeds besit, wat u van God ontvang het, naamlik Sy woord, wat op elkeen sal inwerk volgens sy wil.

Wie ernstig na lig verlang, sal dit ook verkry, en wie lig besit, weet ook hoe sy houding moet wees in die dae wanneer God se teëstander sal woed om alle siele vir homself te probeer wen. Hierdie stryd sal weliswaar ongelyk wees, want u sal maar `n klein groepie wees, u teëstanders sal egter talloos wees. Maar u sal meer krag besit, want u sal dit direk van God af ontvang en dit sal die sterkste vyande oorwin, en u kan deur `n sterk geloof teenoor u teëstanders getuig oor Hom en Sy mag. 

En u kan daardeur ook die wêrelddeurdagte planne van God se teëstanders verydel, want die krag van die geloof lê duidelik getuienis van God af. Die krag van die geloof kan ook nog voor die einde u vyande oorwin en hulle kan hulleself ook vrywillig aan u oorgee, hulle kan na u kant toe oorloop en sal vir ewig gered wees. 

AMEN
Valse gesalfdes en valse profete

B.D.5861 - 24 Januarie 1954

Ek verkondig u steeds weer: Die tekens en wonders sal toeneem, die van die kant van My dienare op aarde sowel as ook die van die kant van My teenstander. Want daar sal baie valse gesalfdes en profete opstaan om in opdrag van die vors van die duisternis dit te verswak wat deur My ware dienare verkondig word, om hulle wonders en voorspellings dan as twyfelagtig voor te stel en die mense in steeds in dieper duisternis te stort. Dog die wonders wat die valse profete verrig, sal slegs daaruit bestaan om aardse mag en rykdom te vermeerder, dit sal geen dade van liefde wees wat hulle volbring nie. Deur hulle sal werke ontstaan wat hulle sal bestempel as werke wat deur `n bonatuurlike mag tot stand gebring is; wat egter slegs as `n opeenhoping van aardse goedere gekenskets kan word, dus verraai hy hom ook as die heer van die materie.

Maar egte wonders is werke van barmhartigheid vir die lydende en verswakte mensdom. Egte wonders is `n duidelike gevolg van die krag van bo. En egte wonders sal alleen gedoen kan word deur hulle wat as ware verkondigers van My Woord op aarde werksaam is; wie My en My stem bely voor die wêreld en poog om die geloof in My tot lewe te wek en te stimuleer.

Dit is ook die egte profete, wat volgens My Wil aan die mense verkondig wat hulle te wagte staan en wat Ek daarom uitgekies het om die verkondigde Woord te verbind met bewyse van geloofskrag, sodat die mense kan insien deur welke krag en welke Gees My verteenwoordigers arbei. Want daar sal teen die einde ook baie valse profete optree en deur wonderdade probeer om die mense in verwarring te bring. My teenstander sal met dieselfde middele werk en dit sal ook makliker vir hom wees om die mense te mislei, omdat hy aan hulle geen ondergang verkondig nie - maar steeds net `n lewe van aardse welsyn en wêreldse vooruitgang beloof. En omdat sy wonders daarin bestaan om hierdie wêreldse vooruitgang op die voorgrond te plaas - sodat sy wonders vir die mense `n betowerende materiële opbloei is - omdat sy voorspellings `n toekoms van rykdom, eer en aardse sukses belowe, `n wêreld van opbou en aardse volmaaktheid, word daarom ook meer aandag aan sulke voorspellings geskenk. Dog die mensdom word daardeur steeds meer afgelei van die egte en ware wat My verteenwoordigers op aarde hulle bekend maak, dat die mense voor die einde staan, dat al die materiële goedere hulle nie teen ondergang - wat hulle met sekerheid tegemoet gaan, kan red nie, as hulle My woorde nie aanneem nie, maar na die woorde van hulle luister op wie die vors van die duisternis sy invloed uitoefen. Na hulle, wat wel ook wonders verrig deur sy krag, wat op aarde magtig is, omdat hulle hulleself aan hom uitgelewer het, wie se aktiwiteite egter steeds te herken is.

Want liefde spreek nie uit hulle nie, hulp vir noodlydende mense is daar nie te ontdek nie - hoewel hulle hulself ook van My woorde bedien of ook wel My Naam op die voorgrond plaas om as ware profete beskou te word. Daar sal duidelik die dryfveer van hom te herken wees wat My teenstander is, wat in die laaste tyd alles sal probeer om My klein kudde te verstrooi en vir homself te wen. Hierdie tyd het nou gekom, daarom gee ag op alles wat Ek vir u sê, sodat u kan leer om die ware van die valse te kan onderskei, die Lig van die verblinding - die Waarheid van die leuen, sodat u nie in die hande val van hom wat u wil verdorwe nie.

Amen

Die geloof in Jesus Christus is in gevaar, daarom openbaringe

B.D.8618 - 16 September 1963 

Die geloof in Jesus Christus as Verlosser van die wêreld sal steeds meer afneem, want van die kant van die teenstander word alles onderneem om in die harte van die mense vertwyfeling en verwerping te saai, en omdat daar geen regstreekse bewyse gelewer kan word nie, sal die geloof juis sterk in Hom moet wees, sodat die mense nie beswyk en Hom heeltemal uit hulle gedagtes verwyder nie, wat ewenwel groot geestelike duisternis sal veroorsaak, wat die gevaar om terug te stort in die dieptes sal beteken. Maar dit is die plan van die teenstander, sodat hy sy aanhang nie verloor nie, wat alleen deur Jesus Christus met Sy kruisdood van hom kan ontruk, wanneer die mens aan die werk van verlossing deur Hom glo. Daarom word daar die ongelooflikste beweringe opgestel wat alles daarop neerkom om `n bestaan van Jesus heeltemal te verloën, of Hom dan as mens voor te stel, net soos elke ander mens, al Sy wonderdade tot en met Sy opstanding uit die dode as leuens af te maak, of 'n ongeloofwaardige verhaal te versin en gevolglik die hele verlossingswerk te verloën en kragteloos te maak.

En die teenstander vind baie ontvanklike ore vir sy leuens, die wat hom al te graag glo, omdat hulle nie in Jesus Christus en Sy verlossingswerk wil glo nie, soos hy egter ook die geloof van diegene aan die wankel bring wat onverskillig is en nie geheel oortuig van die leerstellings van Jesus Christus is nie.

En ook hulle maak hulleself maklik los van hulle menings en opvattinge tot nou toe. En slegs by hom wat ernstig na die waarheid soek, kan die geloof opnuut versterk word, want dit word vir hom duidelik in sy gedagtes ingebeeld, hoe dit met die verlossingswerk van Jesus Christus gesteld is, of anders sal hy deur My Woord `n noukeurige kennis verkry, want dit is die vernaamste rede van die stuur van My Woord na die aarde, dat die mense oor die verlossingswerk volgens die waarheid onderrig word, sodat hulle die weg na die kruis kan neem en hulle vernaamste taak op aarde vervul: om vergifnis van hulle oerskuld te vind by Hom, die goddelike Verlosser Jesus Christus.

Want u, mense sal slegs dan van `n resultaat kan spreek in die lewe op aarde, wanneer u hier vry word van u oerskuld, en daarvoor is slegs die erkenning van Jesus nodig en die innige bede tot Hom om vergewing van alle skuld. Dan was u bestaan as mens waarlik nie tevergeefs nie, dan is die doel deur u bereik, wat ewenwel sonder Jesus Christus nooit bereik kan word nie. Verlossing deur Jesus Christus beteken in sigself `n algehele losmaking en vrywording van die vyand van u siel, wat dan alle mag oor u, mense verloor het. 

Dat hy dit egter met alle middele en op elke manier wil verhinder is begryplik en daarom neem hy ook sy toevlug tot alle bedenklike planne om alle geloof in Jesus Christus van die mense weg te neem. En omdat die mense in die laaste tyd voor die einde ook heeltemal sonder liefde sal wees, besit hulle ook geen lewende geloof wat teen die stormaanval van die teenstander sou kan standhou nie, veeleer gee hulle vrywillig ook hulle swak geloof op, sonder om na te dink, neem hulle verkeerde lering aan om sodoende ook alle verantwoording van hulleself af te skud, omdat hulle dan ook nouliks in `n God glo, Wie eendag rekenskap van hulle gaan vra vir hulle lewenswandel.

Maar My werksaamheid word daarteenoor geplaas en werk in `n groter mate en wat aan die mense deur bewyse nie geloofwaardig gemaak kan word nie, word deur die "werksaamheid van My Gees" bewys en die mense word daardeur `n helder insig verskaf en ook die verlossingswerk van Jesus word volgens die waarheid begryplik gemaak en gemotiveer. Hierdie duidelikheid van My gee so 'n begryplike beeld van die missie van die mens Jesus, dat die mens wat ernstig is, sal vasstaan in die waarheid en tot `n oortuigende geloof kom.

En hoewel daar slegs weiniges is; kom hulle egter ook uit vir hulle kennis en die teenstander sal nie meer in staat wees om hulle geloof aan die wankel te bring nie Want hulle hoef geen bewyse te hê nie, omdat slegs die "werksaamheid van die Gees" die bewys is, wat ook eers deur die kruisdood van Jesus moontlik geword het en dat aan die mens steeds slegs suiwer waarheid oorgebring word en alle geestelike samehang duidelik gemaak word, sodat die mens nie meer kan twyfel nie.

Maar hy het `n vrye wil en hy kan homself van die invloed van My teenstander onttrek, soos hy egter ook hom terwille kan wees en homself vir die suiwer waarheid afsluit. En steeds duideliker sal die werksaamheid van die teenstander op die voorgrond tree, tot hy ten slotte ook My Self sal wil uitskakel en die mense ook van die geloof in `n God en Skepper sal wil ontneem, in `n oorheersende en werksame Mag. En dan het sy uur ook gekom; dan gaan hy sy bevoegdheid te buite en beëindig daardeur self die tyd van sy werksaamheid op hierdie aarde. Dan word hy weer vir `n lang tyd gekluister, soos dit verkondig is in woord en geskrif.

Amen

Sterk pilare van die kerk wat deur God gestig is 

B.D.8742 - 2 Februarie 1964

Ek wil u die krag gee om met oortuiging vir My en My Ryk op te staan, wanneer u tot verantwoording geroep word en u sal dit moet regverdig aan mense wat u aanval. Dan sal u nie hoef te oorweeg wat u sal sê nie, want Ek sal vir u die woorde in die mond lê en dit sal groot oortuigingskrag hê. En ofskoon die mense u sal bestry; so sal hulle tog ook tot nadenke gedwing word deur dit wat u vertel en weer kom dit slegs op die wil neer, of hulle hulself innerlik sal laat oortuig of die gedagte verwerp, waarvoor ook van hulle eendag verantwoording gevra sal word.  

Wie die stryd (met die swaard van die mond = opm.v.d. uitg.) teen die vyand sal opneem, aan sy kant sal Ek Self stry en steeds verhinder dat hy skade ly, liggaamlik en geestelik; want My Hand reik waarlik ver en dit kan alles van u afweer. Maar dat die stryd sal ontbrand teen alle gelowiges, teen Myne wat aan My getrou bly, is seker, sodat dit die laaste skeiding sal bring, omdat dit nog die laaste geleentheid is vir die swakkes in die geloof, wat van u geloof krag en sterkte kan opdoen en dan tog nog na die kamp van Myne kan oorloop. Want My werksaamheid by u sal duidelik te onderskei wees.

Ek sal u deur elke nood heen lei, Ek sal u beskerm teen die teenstander en sy meelopers, want tot op die einde toe sal u vir My nog sterke steunpilare van die geloof moet wees, pilare van My 'kerk’ wat Ek Self op aarde gegrondves het. Tot op die einde toe sal u getuienis moet aflê van `n lewende geloof en `n innerlike band met My, wat ook na buite toe sy uitwerking sal hê, sodat geen aardse nood Myne sal tref nie, want Ek Self sal hulle bewaar en dit dikwels op bonatuurlike wyse; want vir My is waarlik alles moontlik. Hy, wat die hele skepping laat ontstaan, sal ook Syne kan behoed wanneer die mens hulle alles sal onthou en hulle hulself nie kan verweer teen die geweld van die mense nie. Dan sal My Krag en Sterkte en My Liefde duidelik te sien wees, Wie u alles laat toekom wat u nodig het. Want dit sal slegs `n kort tydjie duur tot Ek Self aan die skandelike praktyke van My teenstander `n einde sal maak, totdat Ek diegene wat vir My teenstander werk hulle verdiende loon sal gee en vir geen erge daad terugdeins nie.

En u sal ook duidelik `n getuienis moet aflê vir My en My Naam en dan sal u nie swak mag word of terugdeins nie, want Ek gee u die krag om te weerstaan, sodat u My met vreugde sal bely voor die wêreld, omdat u volkome vervul is met My Gees en nou ook met die volste oortuiging spreek volgens My opdrag. Maar voordat u nog nie gekonfronteer word met hierdie tyd nie, is die einde nog nie daar nie, dog die geloofstryd sal met die einde eindig. Want Ek Self sal kom om Myne uit die groot nood te bevry, omdat vir My teenstander geen maatreëls te skandelik is om My Self te onttroon en te verdring uit die harte van die mense nie. En daarom beveel Ek hom self om te staak. Ek sal kom in die wolke en Myne haal na `n ryk van vrede en geluksaligheid.

Ek sal die mense nie verhinder om allerlei proefnemings te verrig, waardeur hulle die bestaan van die aarde in gevaar sal bring nie. Ek sal hulle self die gevolge laat voel - hulle óf nog kort voor die einde wegroep, wat nog as `n besondere barmhartigheid aan te merke is, wat Ek vir hulle, wat nog nie geheel `n prooi geword het van My teenstander nie, ten deel sal laat val, óf dan die aanhang van My teenstander saam met hom in boeie slaan, sodat hulle opnuut, in die skepping van die aarde verban word en dus geen skade meer kan aanrig onder die bewoners van die nuwe aarde nie, en hulle daarom `n lewe sal lei in vrede en geluksaligheid, as beloning vir hulle trou wat hulle My tot op die einde toe betoon het.

U sal u nou nog nie die rampspoed kan voorstel waardeur die aarde getref sal word deur die laaste geloofstryd nie, slegs dat dit onherroeplik sal plaasvind, al is dit nogtans die laaste skandelike werk van My teenstander wat hy nog wil uitvoer in die geloof, om My heeltemal te kan onttroon en homself te handhaaf. En die voorneme besleg ook sy lot, want sy openlike stryd teen My kom daardeur tot uitdrukking, waaruit Ek as Oorwinnaar te voorskyn sal kom, deurdat Ek hom elke mag ontneem vir `n lang tyd en daardeur ook die mense op die nuwe aarde beveilig vir sy werksaamheid en is `n terugkeer na My in `n groot mate moontlik, omdat die mense al hulle wilsbeproewing wat hulle deurstaan het op hierdie aarde afgelê het en ook nog die volgende generasies in die liefde en in 'n lewende geloof in My sal lewe, sodat Ek Self onder hulle kan vertoef tot hulle aller geluksaligheid.

En met die vooruitsig op die vrede en vreugdevolle lewe op die nuwe aarde moet u gewapend ook die tyd van die geloofstryd tegemoet gaan, u moet weet dat vir u krag ter beskikking sal staan wat u nodig het om weerstand te bied in die geloofstryd en dit te deurstaan, en u moet steeds net bereid wees om My te dien, die medemens te help, `n sterk geloof te verkry, en aan almal die waarheid te laat toekom wat haar van u bereidwillig in ontvangs neem: U sal My moet dien tot aan die einde, sodat nog gered word wie homself sal laat red en na My sal terugkeer voor die einde `n feit is.

Amen
Watter boodskappe waarborg die waarheid? 

B.D.9013 - 12 Julie 1956 

Solank u uself teen die verlossingswerk van Jesus Christus verset, kan Ek, ondanks My oorgrote Liefde, u nog nie in My Ryk opneem nie, want daardeur sluit u direk vir uself die poort na die ligryk; waarvan alleen Jesus Christus die toegang is. Want u wys dan met Hom ook My Self af, want Hy en Ek is Een. Eers wanneer u dit begryp, sal Ek, die oneindige Gees van ewigheid, in Hom vir u sigbaar word - en sal My Liefde u weer kan gelukkig maak. Want dan eers sal u My in Hom herken en die eertydse sonde van u afval deur My kan u nou vergewe word en u sal uself dan ook weer deur My Liefdeskrag - soos voorheen - laat bestraal.

Dat juis die begrip van die groot werk van erbarming deur Jesus Christus, vir u, mense ontbreek, is ook `n teken van die aanstaande einde, want wat dit betref het die teenstander deeglike werk verrig. Dit het hom geluk om juis oor My menswording `n ondeursigtige sluier te versprei, want hy wil verhinder dat u mense verlos word. Daarom het ook die tyd gekom waarin aan sy aktiwiteite `n einde gemaak sal word.

Oral in die wêreld is geestelike strominge wat vêr van die waarheid af staan, waar te neem, want My teenstander beïnvloed die mense vanuit die hiernamaals om hulle op `n dwaalspoor te bring. En daar is baie mense wat glo aan die boodskappe wat vanuit die geestelike Ryk kom. My teenstander kan egter ook nog baie wesens in die geestelike Ryk beïnvloed, as hy wederom poog om die onwaarheid te versprei en aan die mense oor te dra. En dat hy dikwels die geleentheid het om die mense van stryk te bring is wederom die gevolg daarvan, dat die mense hulleself nie direk tot My Self wend om duidelikheid oor waarheidsgetroue opheldering te kry nie. Daarom kan Ek steeds net sê: Glo nie aan die boodskappe waar die verlossingswerk van Jesus Christus nie vooropgestel word nie, hulle is verkeerd; ook al bevat hulle die waarheid ten dele. Want die verlossingswerk van Jesus Christus is van so 'n groot betekenis dat u daaraan die geloofwaardigheid van wat u ontvang, kan nagaan, en uself nie tevrede mag stel met kennis waarvan u nie geheel oortuig is nie, omdat u dan oor die mees belangrike, oor dit wat u die binnegaan in die lig ryk waarborg, in onwetendheid uitgelaat word.

Hoe wil u nou weet en verstaan wat waarheid en wat dwaling is, as Hy u nie onderrig nie Hy wat alles weet en u ook oor die waarheid kan inlig nie? Ook die inwerking vanuit die hiernamaals op die mense van hierdie aarde, kan Ek vanweë die vrye wil van die mense nie verhinder nie. Dog steeds dui Ek Self die mense die korrekte weg aan hoe hulle tot die suiwer waarheid kan kom. Maar ook die werk van My Gees in die mens is eerstens die gevolg van die voorafgegane verlossing deur Jesus Christus. Daarom het My teenstander vanuit die hiernamaals groot mag daar hy steeds weer hierdie verlossing teenwerk en die mense oor die ware Wese van Jesus in onwetendheid laat, omdat hy met alle moontlike middele wil verhinder dat hulle die verlossing deur Hom nog op aarde vind. Daarom beïnvloed hy ook die wesens wat hulleself alreeds verset het teen die verlossing deur Jesus Christus, sodat hulle ook sy valse leer na die aarde stuur. 

En omdat Ek nou ten alle tye besig is om ook hierdie verkeerde opvatting deur ligwesens aan die lig te bring, dus ook aan sy mense die suiwer waarheid te laat toekom, gee dit vir u aanleiding om waarheidsgetroue openbarings met valse boodskappe te vermeng, dit wil sê, dat ware en valse boodskappe ewe belangrik is vir u. En omdit dit u ontbreek aan die gawe van onderskeiding, is dit dikwels moontlik dat korrekte boodskappe uit die ligryk hulself te midde van dwaallere bevind, wat wederom baie hoorders en lesers laat twyfel aan die geloofwaardigheid van alle boodskappe.

Maar dié een is `n sekere teken van valse boodskappe: Dat My menswording in Jesus Christus en My verlossingswerk nie genoem word nie, of selfs heeltemal bestry word. Daaraan kan u altyd die waarheid toets – en `n ware geestelike ontwaakte mens weet ook hoe hy sulke boodskappe kan beskou. Want juis deur sulke verwarrende boodskappe word die mense bewustelik op `n dwaalspoor gelei en dan het die waarde van My ligwesens se boodskappe ook gedaal, wat derhalwe geen ingang kan vind nie, omdat daar by die mense geen verlange meer na die suiwer waarheid is nie, want anders sou die verlossingswerk van Jesus Christus vir hulle waarlik ook begryplik wees en dan sou die onderkruipery van My teenstander nutteloos wees. 

Die fout lê dus by die mense self, omdat hulle geloof skenk aan alle boodskappe uit die geestelike ryk, omdat dit van daar af uitgegaan het. Daar hulle egter nie weet dat die teenstander ook van daar sy mag kan ontplooi nie, en dat slegs die wil van die mens, om teen dwaling behoed te word, hom teenwerk. In die geval kan hy geen valse boodskappe verkondig nie, want hulle wat verlang na die suiwer waarheid - word ook gewaarborg om dit te ontvang.

Dit alles moet u weet, dan kan u uself met `n geruste hart aan die woorde oorgee wat die Gees uit My aan u verkondig. Want Ek is die ewige Waarheid en van My kan dus slegs die suiwer waarheid uitgaan. Dit is egter deur die kenmerk van die verlossingswerk van Jesus Christus gekarakteriseer, en slegs wie daarin glo, sal homself vir ewig nie meer kan vergis nie. Want vir hulle het die EWIGE WAARHEID SELF homself ontsluit. Hy het Hom aan hulle geopenbaar en hulle in die Waarheid binnegelei, soos dit aan u beloof is.

Amen

Nawoord

Aan die einde van hierdie verlossingsperiode hier op aarde sal daar `n geloofstryd tussen twee kampe ontbrand. Die suiwerste waarheid teen die grofste leuen, - naasteliefde teen eieliefde, angs en egoïsme - armoede teen welstand - liefde teen intimidasie en haat - hart teen hard - vir God of onderdanig aan Satan.

Hier tussenin staan egter nog `n derde party: hulle wat nog nie besluit het nie. Al twee ander partye probeer met liefdevolle of skandelike middele hierdie mense nog aan hulle kant te kry.

By dit alles moet hulle vir die Vader in Jesus kies, en reken op hulp, krag en insig van die Heer. Dit kom nou daarop neer om niks eiemagtig te onderneem nie, om u heeltemal aan God se Liefde en Barmhartigheid oor te gee.

Bedink dat `n swak geloof God u verhinder om u so te help soos Hy dit graag sou wou. Laat die VADER u lot lei, vertrou u volledig aan Hom toe en volgens u vertroue sal Hy u kan gee. - En verwag in u hart die hemel of die nuwe aarde!

G.F.K.
